RUU Pembaharuan Semula Bandar

Kuala Lumpur: Datuk Seri
Anwar Ibrahim menegaskan ti-
dak timbul sama sekali isu pe-
milik asal hartanah tanpa me-
ngira kaum akan diusir dari-
pada pemilikan tanah atau pre-
mis secara paksa di bawah ca-
dangan Rang Undang-Undang
(RUU) Pembaharuan Semula
Bandar (PSB).

Perdana Menteri berkata, sta-
tus tanah yang asal juga tidak
akan berubah, sama ada rizab

Melayu atau status kekal, malah
kerajaan akan memastikan se-
tiap pemilik asal hartanah me-
mahami hak dan perlindungan
yang diberikan.

Katanya, dalam mana-mana
negara yang pesat membangun,
muncul bandar yang kian ber-
kembang dan sudah tentu ada
bangunan yang tidak selamat,
sesak dan miskin yang harus
dibangunkan, selain projek ter-
bengkalai.

“Sebab itu, sejak 2012, garis pan-
duan dikemukakan, diusulkan
pada 2013 dan seterusnya proses
penggubalan dimulakan pada
2015.

“Jadi, soal gopoh (dalam mem-
buat cadangan RUU PSB) itu,
saya tidak faham mengapa di-
bangkitkan sekarang.

“RUU ini belum pun diben-
tangkan, tapi prinsip ini saya
jamin ia selaras dengan kehen-
dak Perkara 13 Perlembagaan
Persekutuan dan dalam meng-
gubal RUU ini, kita tidak me-

ngetepikan prinsip serta prinsip
perundangan sedia ada,” kata-
nya di Dewan Rakyat, sema-
lam.

Beliau menjawab soalan Tan

Kar Hing (PH-Gopeng) menge-
nai komitmen kerajaan atas ca-
dangan RUU PSB yang akan me-
mastikan tiada pemilik, tanpa
mengira kaum diusir daripada

(Foto hiasan)

pemilikan tanah atau premis se-

cara paksaan, seperti yang di-
nyatakan dengan jelas dalam
Perkara 13 dalam Perlembagaan
Persekutuan.

